
 

 

 
 

 
 

 

 

 

«LEHEN AUKERA HERRIA» BONUEN PROGRAMA GAUZATZEKO DEBAKO 
UDALAREN ETA DEBALAI ELKARTEAREN ARTEKO KOLABORAZIO-

HITZARMENA 
 

 

«Lehen aukera herria» bonu-programa DEBALAI Elkarteak kudeatuko du, Debako Udalaren 
finantzaketarekin eta ikuskapenarekin. 
 
Kolaborazio-hitzarmen honetan ezarri dira Debako Udalaren eta DEBALAI Elkartearen 
konpromisoak eta jardun eremua, «Lehen aukera herria» bonuen programara atxikitzeko 
esparruan. 
 

 

Programaren xedea: 
Programa hau COVID egoerak herriko merkataritzan eta ostalaritzan eragin duen krisiari aurre 
egiten laguntzeko da. Beraz, programara atxikitu ahal izango dira herriko saltoki eta 
establezimendu guztiak, artisau dendak eta merkatura bertaratzen diren ekoizleak, baita herriko 
jatetxe eta tabernak ere. 

 

 

Programaren araudia: 
 

 50 euroko 665 bonu banatuko dira (kanpainari atxikitako gastuaren arabera). 
 

 Bonu bakoitza 5 azpi-bonutan banatuko da, kolore desberdinekoak, eta non erabili 
daitezkeen ere zehaztuko da. Hau da: 

1go azpi-bonua: arropa, konplementuak eta herriko artisauen produktuetan.  
2. azpi-bonua: zerbitzuetan (ileapaindegi, fisioterapia, estetika, gestoria, aseguruak, 

liburu denda, burdindegi, loradenda, inprimategi, iturgintza, erreforma dendak). 
3. azpi-bonua (5 €-ko 2 bonu): elikaduran (okindegi, arrandegi, harategi, ekodenda, 

fruta denda, merkatuko postuetan).  
4. azpi-bonua (5€-ko 2 bonu): ostalaritzan (tabernak, jatetxeak, kafetegiak). 
5. azpi-bonua: kanpainara atxikitako edozein establezimendutan erabili ahalko dira. 

 

 
 Bonuek 50 euroko balioa izango dute; horietatik 15 euro Debako Udalak ordainduko ditu, 

eta gainerako 35 euroak bezeroek. 
 

 Programa ekainaren 14tik uztailaren 11ra bitartean egingo da, eta bezeroek epe horretan 
kontsumitu beharko dituzte bonuak. 
 

 Programara atxikitu nahi duten establezimenduek hitzarmen honen eranskinean eta 
Debako Udaleko web orrian (www.deba.eus) aurkituko duten dokumentua bete eta 
Debalai Elkartera (ibonerra@gmail.com) bidali beharko dute. Edozein zalantza argitzeko 
943 192 452 telefonoara deitu daiteke. 

 



 
 Bonuak erabiltzeko orduan herritarrak ezingo du bonuaren balioa baino gastu txikiagoa 

egin. 
 

  Bonuen salmentari dagokionez, kopuruaren erdia Debalaikoek kalean ipiniko duten mahai 
batean salduko da, eta gainontzekoak turismo bulegoan. 

 
 Kontsumitzaileak 16 urtetik gorakoak eta Deban erroldatua egon behar dute; bakoitzak 

gehienez 2 bonu erosi ahal izango ditu. 
 

 Kanpaina bukatu ondoren, establezimenduek jaso dituzten bonu guztiak DEBALAI 
Elkartera eraman beharko dituzte, jatorrizko bonu txartelak salmenta-txartel bakoitzaren 
kopiarekin grapatuta. 
 

 Faktura edo salmenta-txartelean argi eta garbi ikusi beharko da salerosketa-eragiketaren 
data. 
 

 Enpresa parte-hartzaileek kanpainaren ezaugarrien berri eman beharko diete 
kontsumitzaileei. 
 

 Saltokiek gehienez ere bonu 2 onartu ahal izango dute salmenta tiket bakoitzeko. 
 

 Debalaiko kideek ez dute gestio gasturik ordaindu beharko, ez direnek 30€ ordaindu 
beharko dituzte gestio gastuengatik. 

 
 Atxikitze-agiriaren sinatzaileak baimena emango dio Debako Udalari eta DEBALAI 

Elkarteari «Lehen aukera herria» programan parte hartzeko emandako datuak erabil 
ditzaten, programa hori gauzatzeko eta establezimenduentzat garrantzitsua den beste 
edozein informazio jakinarazteko (laguntzak, kanpainak, formakuntza…). 
 

 Atxikipen-agirian emandako datuak errealitatearekin bat ez badatoz, Debako Udalak 
beretzat gordetzen du egokitzat jotzen dituen jarduerak egiteko eskubidea, baita saltokiari 
baja ematekoa ere. 

 
 

Debako Udalaren konpromisoak: 
 

1) 10.000 euro jarriko ditu «Lehen aukera herria» bonuen zenbatekoa ordaintzeko. Partida 
hori DEBALAI Elkarteari ordainduko zaio, udal mugartean programan sartzen diren enpresa 
eta establezimenduen artean banatu eta aplikatu beharreko deskontuak ordaintzeko 
funtsen gordailu kontzeptuarekin. 
 

2) Hitzarmena sinatu eta hurrengo 15 eguneko epean Debako Udalak «Lehen aukera herria» 
bonuetarako partida DEBALAI Elkarteak adierazitako kontu korrontean sartuko du (10.000 
euro). 

 

 

DEBALAI Elkartearen konpromisoak: 
 

1) Debako Udalak bideratutako bonuak kudeatzea, bonuak egitea, banatzea, trukatzea eta 
kontrolatzea.  
 

 



2) Programaren berri programara atxikitu daitezkeen establezimendu guztiei zabaltzea. Eta 
baita kontsumitzaileei zuzendutako zabalkundea egitea ere. 
 

3) Debako Udalak emandako funtsen gordailuzain eta banatzaile izatea, bonuak banatzeko 
eragiketak koordinatuz hobaria jaso duten salerosketa eragiketetan. 
 

4) Harremanetarako bide izatea saltoki parte hartzaileekin. 
 

5) Programara atxikitzea artikulatu eta zuzen gauzatzen dela kontrolatzea. 
 

6) Udalari informazioa eman eta programa bukatzean helburua bete dela egiaztatzeko 
ziurtagiriak eta enpresa eta establezimenduei egindako transferentzien egiaztagirien 
likidazioa aurkeztea; beti ere, 2021eko uztailaren 31 baino lehen.  
 

7) Publizitatean Debako Udalak finantzatzen duela adierazi behar da. 
 
 

Hitzarmenaren indarraldia 
 
Kolaborazio-hitzarmen hau sinatzen den egunean sartuko da indarrean, eta indarrean egongo da 
2021eko uztailaren 31 arte, agiri justifikagarriak aurkezteko datak eta itzulketa eragiketen azken 
likidaziorako datak edozein direla ere. 

 
 
 
 
 

 

Deban, 2021eko ekainaren 7an  
 

  


